
Texte
Transcription diplomatique
Je voudrois bien, mais ie ne le puis faire, 
Je voudrois bien eſtre ſi bon ſonneur 
Que tout d’vn coup ie chantaſſe ton heur,
Et le ſubiect qui pour toy tant m’altere.

Mais ie voudrois en chantant pouuoir taire
De mes Amours le deſaſtré malheur,
Et que chacun cognoiſſant ta valeur,
Cogneut auſsi qu’vn temps ie t’ay ſceu plaire.

Pour n’obſcurcir les raiz de ta beauté
Par vn ſoupçon d’ingrate volonté
Ma paſsion ne veut que ie lamente.

Mon Amour eſt en toy ſi vehement
Que pour couuir ton mauuais traitement,
Mon Amour veut qu’à mon eſciant ie mente.

